
ᑭᐅᔾᔪᑎ - ᓴᐅᕐᕋᖅ 

ᐃᒪᓐᓇ ᑕᐃᔭᐅᒐᔪᒃᑐᖅ: ᓴᐅᕐᕋᖅ 
ᖃᐅᔨᓴᖅᑕᐅᓂᒃᑯᑦ ᑕᐃᔭᐅᔾᔪᑎᖓ: Calidris canutus rufa  

ᖃᓄᐃᓕᖓᓕᕐᒪᖔᑦ ᖃᐅᔨᓴᕈᑕᐅᓯᒪᔪᖅ ᐆᒪᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᓐᓄᑦ: ᐱᑕᖃᕈᓐᓃᓕᖅᑐᑦ  

ᑕᑯᔭᐅᕝᕕᐅᖃᑦᑕᖅᑐᑦ: ᐳᕆᑎᔅ ᑲᓚᒻᐱᔭ, ᐃᐅᐳᕈᑕ, ᓴᔅᑲᑦᑐᐊᓐ, ᒪᓂᑐᐸ, ᐊᓐᑎᐅᕆᔪ, ᑯᐸᐃᒃ, ᓂᐅᕙᐅᓐᓚᓐ, ᐊᒻᒪᓗ 
ᓚᐸᑐᐊᕆ, ᓂᐅ ᐳᕋᓐᔅᕕᒃ, ᓄᕙ ᓯᑯᓴ, ᐳᕆᔅ ᐃᑦᕗᑦ ᐊᐃᓚᓐ, ᓄᓇᑦᑎᐊᖅ, ᓄᓇᕗᑦ  

ᑲᒪᔨᓪᓗᐊᑦ ᑕᒪᒃᑯᓂᖓ ᒥᓂᔅᑕᐅᔪᑦ: 
ᒥᓂᔅᑕ ᐊᕙᑎᓕᕆᓂᕐᒧᑦ 
ᒥᓂᔅᑕ ᑲᒪᔨᐅᔪᖅ ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ  

ᑲᓇᑕᒥ ᓄᓇᓖᑦ ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓖᑦ ᐊᕕᒃᑐᖅᓯᒪᔪᑦ ᑐᓴᖅᑎᑕᐅᔭᕆᐊᓖᑦ 
ᐅᖃᖃᑎᒋᔭᐅᔭᕆᐊᓖᑦ: 
ᐳᕆᑎᔅ ᑲᓚᒻᐱᔭ, ᐃᐅᐳᕈᑕ, ᓴᔅᑲᑦᑐᐊᓐ, ᒪᓂᑐᐸ, ᐊᓐᑎᐅᕆᔪ, ᑯᐸᐃᒃ, ᓂᐅᕙᐅᓐᓚᓐ ᐊᒻᒪᓗ ᓚᐸᑐᐊᕆ, ᓂᐅ ᐳᕋᔅᕕᒃ, 
ᓄᕙ ᓯᑯᓴ, ᐳᕆᔅ ᐃᑦᕗᑦ ᐊᐃᓚᓐ, ᓄᓇᑦᑎᐊᖅ, ᓄᓇᕗᑦ 

 

ᐊᒃᑐᐊᓂᖃᖅᑐᖅ ᒐᕙᒪᑐᖃᒃᑯᑦ ᒪᓕᒐᖓ: ᑖᒻᓇ ᐆᒪᔪᖅ ᓴᐳᓐᓂᐊᖅᑕᐅᔪᖅ ᑎᖕᒥᐊᑦ/ᑎᖏᕙᒃᑐᑦ ᒪᓕᒐᖓᑦᑎᒍᑦ, 
1994.  ᑕᐃᒪᐃᑦᑐᒥᒃ ᓇᓂᓯᔪᖃᕌᖓᑦ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᓄᓇᓕᖕᓂ 
ᐊᐅᓚᑕᐅᔪᓂᒃ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᑎᒥᖁᑎᖏᑦᑎᒍᑦ, ᓴᐳᓐᓂᐊᖅᑕᐅᓯᒪᕙᒃᑐᑦ ᐊᐅᓚᑕᐅᓂᖃᖅᖢᑎᒡᓘᓐᓃᑦ 
ᐊᑖᒍᑦ ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᑦ ᒪᓕᒐᖓᑦᑎᒍᑦ ᐅᕝᕙᓘᓐᓃᑦ ᖃᓄᖅᑑᕈᑎᒃᑯᑦ ᐅᕝᕙᓘᓐᓃᑦ ᐊᐅᓚᑦᑎᓂᒃᑯᑦ 
ᐊᑐᐃᓐᓇᐅᔪᒃᑯᑦ ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᑦ ᑎᒥᖓᑎᒍᑦ ᐊᑖᒍᑦ ᐊᓯᐊᒍᑦ ᒪᓕᒐᑎᒍᑦ. ᓴᖅᑭᑉᐸᑦ ᑲᓇᑕᒥ 
ᐆᒪᔪᖃᕐᕕᖕᒥ ᑖᒻᓇ ᐆᒪᔪᖅ ᑲᒪᒋᔭᐅᕙᒃᑐᖅ ᐆᒪᔪᖃᕐᕕᒃᑯᑦ ᒪᓕᒐᑎᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᒪᓕᒐᕆᔭᐅᔪᒃᑯᑦ, 
ᖃᓄᖅᑑᖅᑎᑦᑎᑦᑕᐃᓕᕙᒃᑐᖅ ᐋᓐᓂᖅᓯᒍᑕᐅᔪᓐᓇᖅᑐᓂᒃ ᓱᕈᖅᑎᑦᑎᔾᔪᑕᐅᓇᔭᖅᑐᓂᒃ ᐆᒪᔪᓄᑦ ᐊᒻᒪᓗ ᐃᓂᖏᓐᓄᑦ, 
ᑭᓯᐊᓂ ᐱᔪᓐᓇᐅᑎᖃᕈᑎᒃ ᖃᓄᐃᓕᐅᕈᑕᐅᔪᒧᑦ ᐱᔪᓐᓇᐅᑎᑖᕈᑎᖃᕐᓗᓂ. 
 

ᖃᓄᖅ ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ ᑭᐅᓯᓂᐊᕐᓂᕋᖅᓯᒪᖕᒪᖔᑦ ᖃᐅᔨᓴᕈᑕᐅᓯᒪᔪᒧᑦ: ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ ᐅᖃᖃᑎᖃᖅᐸᓪᓕᐊᓂᐊᖅᑐᖅ ᒐᕙᒪᒋᔭᐅᔪᓄᑦ ᐳᕆᑎᔅ ᑲᓚᒻᐱᔭᒧᑦ, ᐃᐅᐳᑕᒧᑦ, ᓴᔅᑳᑦᑐᐊᓐᒧᑦ, 
ᒪᓂᑐᐸᒧᑦ, ᐊᓐᑎᐅᕆᔪᒧᑦ, ᑯᐸᐃᒃᒧᑦ, ᓂᐅᕕᓐᓛᓐᒧᑦ ᐊᒻᒪᓗ ᓚᐸᑐᐊᕆᒧᑦ, ᓂᐅᐳᕋᔅᕕᒃᒧᑦ, ᓄᕙ ᓯᑯᓴᒧᑦ, ᐳᕆᓐᔅ ᐃᑦᕗᑦ 
ᐊᐃᓚᓐᒧᑦ, ᓄᓇᑦᑎᐊᕐᒧᑦ ᐊᒻᒪᓗ ᓄᓇᕗᒧᑦ, ᐆᒪᔪᓕᕆᓂᕐᒧᑦ ᐊᐅᓚᑦᑎᔨᒃᑯᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓄᑦ − 
ᓄᓇᑦᑎᐊᕐᒥ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᖃᖅᑳᖅᓯᒪᔪᓄᑦ, ᓇᖕᒥᓂᖃᖃᑕᐅᔪᓄᑦ, ᐊᒻᒪᓗ 
ᐃᓄᖕᓄᑦ ᖃᐅᔨᒋᐊᕐᕕᒋᓗᒋᑦ ᓴᐅᕐᕋᐃᑦ ᐊᑎᓕᐅᖅᑕᐅᖃᑕᐅᓯᒪᓇᔭᕐᒪᖔᑕ ᐊᑎᓕᐅᖅᑕᐅᖃᑕᐅᓯᒪᓇᔭᖏᒻᒪᖔᑕᓘᓐᓃᑦ 
ᐆᒪᔪᑦ ᐅᓗᕆᐊᓇᖅᑐᒦᑦᑐᑦ (ᓇᓗᓇᐃᔭᐅᑎ 1) ᐊᑎᓕᐅᖅᑕᐅᓯᒪᕝᕕᖓᓂ ᐊᑖᒍᑦ ᐆᒪᔪᑦ ᐅᓗᕆᐊᓇᖅᑐᒥᑦᑐᑦ ᒪᓕᒐᖓᒍᑦ.  
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑐᓂᓯᓇᔭᖅᖢᓂ ᐆᒪᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᑦ ᖃᐅᔨᓴᕈᑎᒋᓯᒪᔭᖏᓐᓂᒃ ᓴᐅᕐᕋᓄᑦ 
ᑯᐃᓐ ᑭᒡᒐᖅᑐᐃᔨᖓᓄᑦ ᐅᖃᖃᑎᖃᖅᑳᕐᓗᓂ ᓄᓇᓕᖕᓂ ᑎᒥᐅᔪᓂᒡᓗ. 


